
   Чӳрече кĕленчи

Çийĕнче юр шăвать.

Ирĕлсе, шыв пулса,

Тусана вăл çăвать.

Мана çеç салху чух

Никам та йăпатмасть,

Пĕр çын та кăмăлтан

Ăш сăмах каламасть.



Эпĕ мĕншĕн салху?

Эсĕ çук ман çумра.

Эсĕ халь — инçетре,

Эсĕ халь — аякра.

Сана пуль ачашлать

Юратса урăххи.

Ман чуна çеç хуçать

Юратун йӳç хуйхи.



Сивĕ юр пĕрчисем

Ӳкнĕ чух, чалăшса,

Çапăнаççĕ вĕçсе

Ман умри кантăка.

Манăн чун çеç, çавах,

Ыратса, йынăшса,

Тунсăхлать, туртăнать

Сан патна — аякка.

  